
Të nderuar, 

Shkrimi me titull “ Shkeljet që i konstatoi Auditori në RTK nën udhëheqjen e bordit dhe menaxhmentit 
të ri’ i publikuar në Kallxo.com me datë 27.06.2023, me autore Jeta Xharrën përmban interpretime dhe 
citime të gabuara, të cilat e shtrembërojnë raportin final të ZKA-së. 

Ky shkrim përmban konstatime tendencioze dhe shpërndan lajme të rreme. 

Prandaj, kërkojmë që kallxo.com të publikojë të plotë demantin në vazhdim në të gjitha platformat ku 
është publikuar ky shkrim, bazuar në nenin II dhe IV të Kodit të Mediave të Shkruara. 

Pretendimi 1 nga Kallxo.com: 

Specifikisht, në faqe 21 ZKA thotë se nuk është zbatuar vendimi i bordit i vitit 2019 për ndalesat 
e shpërblimeve dhe shtesave.  

“Gjatë auditimit në tri raste, edhe këtë vit, kemi vërejtur se RTK-ja kishte paguar shpërblime për 
punonjës. Në 3 rastet kemi vërejtur se autorizimet e dhëna ishin për pozita të cilat nuk ishin pjesë 
e rregullores për metodologjinë e përcaktimit të ndërlikueshmërisë në punë, mirëpo ishin pjesë e 
Organogramit. Kosto e shpërblimeve për këta persona ishte 6,419 euro. Për këto lëvizje të stafit 
në pozita nuk ka dëshmi se ka pasur miratim nga bordi i RTK-së”, thotë raporti. 

Fakt: Në raport ceket qartë se kjo nuk është e gjetur dhe është hequr, pra është zgjidhur gjatë procesit 
të auditimit, pas fakteve shtesë të prezantuara nga Menaxhmenti i RTK-së. (https://zka-rks.org/wp-
content/uploads/2023/06/RaportiAuditimit_RTK_2022_Shqip.pdf ,faqe 21) 

  

Pretendimi 2 nga kallxo.com: 

Më tutje, shkeljet tjera serioze që kanë shkaktuar RTK-në të merr opinion të kualifikuar nga ZKA 
është politika e punësimit, avancimit dhe shpërblimit të punonjësve që është bërë jashtë rregullave të 
RTK-së në vlerën e mbi 6000 euro që janë identifikuar në shembujt që i ka inspektuar auditori. 

Fakte: Raporti i ZKA-së nuk e përmend në asnjë gjetje se ka pasur punësime dhe shpërblime jashtë 
rregullave të RTK-së. Raporti final i referohet vetëm 5 rasteve të ushtruesve të detyrës, për të cilët 
kërkon shpallje të konkursit. Këtë e kemi zbatuar tashmë pasi janë shpallur konkurset e brendshme dhe 
të jashtme. 

A mundeni të specifikoni se në cilën faqe të raportit apo në cilin rekomandim flitet për punësime dhe 
shpërblim? 

Pretendimi 3 nga kallxo.com 

Çka është për t`u çuditur është që RTK në 2022, me bordin e menaxhmentin e ri, e ka përsëritur një 
shkelje për të cilën ish bordi dhe ish menaxhmenti i RTK-së ishin kritikuar shumë dhe madje ishin 
shkarkuar. Kjo ka të bëjë me çështjen e pagesave shtesë në paga dhe shpërblimet financiare për stafin 
ekzistues të RTK-së. Kjo praktikë ishte identifikuar qartë në raportin e ZKA-së 2019-2021 dhe të cilën RTK 
e re ishte përkushtuar ta ndërronte. 



Por, bordi i tanishëm e kishte toleruar menaxhmentin e tanishëm i cili deri në qershor të vitit 2022 dha 
shpërblime dhe shtesa për të punësuarit pa miratimin e bordit, edhepse e pati kërkesën e qartë nga 
komisioni parlamentar për buxhet që RTK duhet të shkurtonte shpenzimet në paga për shkak se 80% e 
gjithë buxhetit të RTK-së shpenzohet në paga. 

  

Fakte: Në asnjë mbledhje, komisioni për buxhet, punë dhe transfere nuk ka kërkuar që të mos paguhen 
orët shtesë, puna e natës, apo shujta për punëtorët. Mbi çfarë baze është bërë ky konstatim nga znj. 
Xharra? Në cilën mbledhje na është kërkuar nga Komisioni që të shkelim ligjin e punës? Edhe sikur të 
kishim kërkesë të tillë, kjo do të ishte kundërligjore. Në rastin e fundit, si do të mund të kompenzonim 
stafin për angazhimin në veri të vendit. Prandaj, vendimi i Bordit ka qenë meritor dhe ka mundësuar 
zbatimin e ligjit. Bordi dhe Menaxhmenti janë vënë në dijeni për vendimin e vitit 2019, me 
publikimin  raportit të ZKA-së dhe 5 ditë më pas është marr vendimi për shfuqizim. 

  

Pretendimi 4 nga Kallxo.com 

Fjala është për vendimin që Ahmetxhekaj e kishte marrë më 1 shtator 2022 kur Arsim Halilin e kishte 
“autorizohet që t’i kryej detyrat dhe përgjegjësitë e vendit të punës “ndihmës i drejtorit të përgjithshëm 
të RTK2” duke i caktuar, me një vendim arbitrar, pagën në vlerë prej 1404 euro. 

Fakti: Kush e ka ka konstatuar se është vendim arbitar? Në çfarë vendimi thirreni se Drejtori i 
Përgjithshëm ia ka caktuar pagën dhe se pozita e ndihmësit nuk është në organogram? Kjo pozitë 
ekziston në organogram, në nenin 33 të Rregullores për Kompetenca dhe 
Përgjegjësi  (https://www.rtklive.com/sq/docs/archive/40.pdf ) dhe poashtu edhe koeficienti është i 
përcaktuar. (Bashkangjitur keni dokumentet). 

Edhe në këtë rast kemi të bëjmë me shpërndarje të lajmeve të rreme. 

Për fund, pa hyrë edhe në detaje të tjera, po iu sjell këtu dallimin mes raportit të vitit të kaluar dhe 
raportit aktual. 

Për vitin 2021 thuhet se pasqyrat nuk paraqesin një pamje të drejtë: 

“Sipas opinionit tonë, për shkak të efekteve të çështjes së përshkruar në paragrafin “Baza për Opinion të 
Kundërt”, Pasqyrat Financiare të bashkangjitura, nuk paraqesin një pamje të drejtë dhe të vërtetë të 
pozitës së saj financiare si dhe rrjedhës së parasë së gatshme për vitin 2021, në përputhje me Standardet 
Ndërkombëtare të Raportimit Financiar (SNRF)” 

Ndërkaq në raportin e vitit 2022 thuhet se pasqyrat prezantojnë një pamje të drejtë: 

Sipas opinionit tonë, përveç efekteve të çështjes/ve së përshkruar në paragrafin Baza për Opinion të 
Kualifikuar, Pasqyrat Financiare të bashkangjitura për vitin e përfunduar më 31 dhjetor 
2022, prezantojnë një pamje të drejtë dhe të vërtetë në të gjitha aspektet materiale të pozitës 
financiare të Radio Televizionit të Kosovës deri më 31 dhjetor 2022, performancës së saj si dhe rrjedhës 
së parasë së gatshme për vitin 2022, në përputhje me Standardet Ndërkombëtarë të Raportimit Financiar 
(SNRF). 



P.S Lidhur me Reuters: Logjika që është përdorur për të negociuar me Reuters është e bazuar në 
praktikat normale të funksionimit të transmetuesve publik, dhe poashtu edhe në Rregulloren që e kemi 
në fuqi. Menaxhmenti e ka shumë të qartë se ekzistojnë disa agjenci të lajmeve, por tenderi i hapur 
është i palogjikshëm, kur duhet të bëhet vlerësim editorial për një shërbim të tillë programor. 

Historikisht, RTK-ja ka nënshkruar kontrata për shërbime programore pa tender të hapur,  pavarësisht se 
vlerat kanë qenë 6 shifrore. Edhe më herët ka pasur kontratë me Reuters, madje pa procedurë të 
negociuar fare, ose psh, ish menaxhmenti në vitin 2019 ka nënshkruar kontratë me BIRN në vlerë prej 
113,000 Eurosh pa thirrje publike, por thjesht duke e pranuar një ofertë të znj. Jeta Xharra  për 
transmetimin e 2 emisioneve në javë. Për të njëjtin produkt për 12 vite, BIRN ka përfituar nga RTK-ja 
rreth 2,2 milionë Euro pa procedura të tenderimit të hapur. 

Për dijeninë tuaj, as kontrata me Reuters dhe as ‘Pekini 2022” nuk janë te renditura tek baza për 
opinion. 

Çdo të mirë 

 

 


